
బసవతారకం క్యాన్సర్ ఆస్పత్రి వద్ద అన్నదానం
విశ్వంభర, బంజారా హిల్స్ 
: బంజారాహిల్స్‌లో నీ బస-
వతారకం క్యాన్సర్ ఆస్పత్రి 
వద్ద రెడీ టూ సర్వ్ ఫౌండేషన్, 
అమ్మ హెల్పింగ్ హాండ్స్ సంస్థ 
సంయుక్త ఆధ్వర్యంలో అన్న-
దాన కార్యక్రమం నిర్వహించా -
రు. ఆస్పత్రి వద్ద చికిత్స కోసం 
వచ్చిన పేద రోగులు, వారి కుటుంబ సభ్యులు, అవసరమైన వారికి సుమారు 300 మందికి 
ఉచితంగా భోజనం పంపిణీ  ఫౌండేషన్ సభ్యులు, వాలంటీర్లు  స్వచ్ఛందంగా సేవలందిస్తూ 
వందలాది మందికి ఆహారం అందించారు. ఈ సందర్భంగా ఫౌండేషన్ నిర్వాహకులు పెద్ది 
శంకర్ మాట్లా డుతూ సేవా కార్యక్రమాల్లో  భాగస్వాములు కావాలనుకునే దాతలు, స్వచ్ఛంద 
సేవకులు తమను సంప్రదించాలని కోరారు. సమాజ సేవలో మరింత మంది భాగస్వాము-
లు కావడం ద్వారా అవసరమైన వారికి మరింత విస్తృతంగా సహాయం అందించగలమని  
పేర్కొన్నారు.సమాజంలో ఆకలితో బాధపడుతున్న వారికి అండగా నిలవాలనే లక్ష్యంతో 
ఈ కార్యక్రమాన్ని నిర్వహించినట్లు   తెలిపారు. పేద ప్రజల అవసరాన్ని దృష్టిలో ఉంచుకుని 
ఇలాంటి సేవా కార్యక్రమాలను మరింత విస్తృతంగా కొనసాగించనున్నట్లు  వెల్లడించారు.

రాష్ట్ రంలో కొత్తగా 41 బార్లకు నోటిఫికేషన్ 
   అక్టో బర్ 12 వరకు దరఖాస్తు ల స్వీకరణ

  క్యూర్ పరిధిలో 14, మున్సిపాలిటీల్లో  27 బార్లకు అనుమతి
  ఎక్సైజ్ కమిషనర్ హరికిరణ్

విశ్వంభర,  తెలంగాణ బ్యూరో: రాష్ట్రంలో నూతనంగా 41 ‘2బీ’ బార్ల ఏర్పాటుకు రాష్ట్ర ప్రొ -
హిబిషన్ అండ్ ఎకస్ైజ్ శాఖ అధికారిక నోటిఫికేషన్ విడుదల చేసింది. కొత్త మున్సిపాలిటీల 
ఏర్పాటు, మున్సిపాలిటీల్లో  సమీప గ్రామాల విలీనంతో పెరిగిన జనాభాకు అనుగుణంగా, 
అలాగే ప్రభుత్వం కొత్తగా ఏర్పాటు చేసిన కోర్ అర్బన్ రీజియన్ నిబంధనల మేరకు ఈ కొత్త 
బార్లకు అనుమతినిచ్చినట్లు  ఎకస్ైజ్ కమిషనర్ సి. హరికిరణ్ వెల్లడించారు. ఆసక్తి గల వారి 
నుంచి సోమవారం  నుంచి అక్టో బర్ 12 వరకు దరఖాస్తులు స్వీకరిస్తామని, ప్రతి దరఖాస్తు -
కు రూ. లక్ష చొప్పున నాన్ రిఫండబుల్ రుసుము చెల్లించాల్సి ఉంటుందని ఆయన స్పష్టం 
చేశారు. ప్రభుత్వ పనిదినాల్లో  ఉదయం 10 గంటల నుంచి సాయంత్రం 5 గంటల వరకు 
మాత్రమే ఈ దరఖాస్తులను స్వీకరిస్తారు.  క్యూర్ పరిధిలోకి వచ్చే గ్రేటర్ హైదరాబాద్, సైబ-
రాబాద్, మల్కాజిగిరి ప్రాంతాల్లో  14 బార్లను, రాష్ట్రంలోని మిగిలిన మున్సిపల్ కార్పొరేషన్లు , 
మున్సిపాలిటీల్లో  27 బార్లను కేటాయించారు. క్యూర్ పరిధిలోని 14 బార్లకు సంబంధించిన 
దరఖాస్తులను నాంపల్లిలోని అబ్కారీ భవన్‌ కమిషనర్ కార్యాలయం లోనూ, లేదా క్యూర్ పరి-
ధిలోని డిప్యూటీ కమిషనర్ల కార్యాలయాల్లో  సమర్పించే అవకాశాన్ని కల్పించారు. మిగిలిన 
జిల్లాల్లో  ని బార్ల దరఖాస్తులను ఉమ్మడి జిల్లా ల డిప్యూటీ కమిషనర్ కార్యాలయాలతో పాటు, 
అబ్కారీ భవన్ లేదా స్థా నిక డీపీఈఓ కార్యాలయాల్లో  అందజేయాల్సి ఉంటుంది.  సైబరాబాద్ 
డీసీ పరిధిలోని అలియాబాద్‌లో ఒకటి, మూడు చింతలపల్లి, ఎల్లంపేట మున్సిపాలిటీల్లో  
రెండేసి బార్లకు అనుమతినిచ్చారు. రంగారెడ్డి డీసీ పరిధిలో ఫ్యూచర్ సిటీ, చేవెళ్లలో ఒకటి 
చొప్పున, మొయినాబాద్‌లో రెండు బార్లకు దరఖాస్తులు ఆహ్వానించారు. వికారాబాద్ జిల్లా  
కొడంగల్, పరిగి, సంగారెడ్డి జిల్లా  గడ్డిపోతారం, కోహీర్, గుమ్మడిదల, ఆదిలాబాద్ జిల్లా  ఆసి-
ఫాబాద్, ఖమ్మం జిల్లా  అశ్వరావుపేట, కల్లూ రు, మహబూబ్ నగర్ జిల్లా  మక్తల్, మహబూ-
బ్‌నగర్, దేవరకద్ర, నిజామాబాద్ జిల్లా  బోధన్, కామారెడ్డి జిల్లా  బిచ్కుంద, వరంగల్ జిల్లా  
నర్సంపేట, జనగామ జిల్లా  స్టేషన్ ఘన్‌పూర్, మహబూబాబాద్ జిల్లా  కేసముద్రం, ములుగు 
మున్సిపాలిటీల్లో  కొత్త బార్లను కేటాయించారు. ఈ నూతన 2బీ బార్లకు సంబంధించి వార్షిక 
ఎకస్ైజ్ ఫీజును ప్రాంతాల వారీగా ఖరారు చేశారు. క్యూర్ పరిధిలోని బార్లకు అత్యధికంగా 
రూ. 44 లక్షలు, నిజామాబాద్ జిల్లా  బోధన్ బార్‌కు రూ. 42 లక్షలు, మిగిలిన ప్రాంతాల్లో -
ని మున్సిపాలిటీల బార్లకు రూ. 30 లక్షల చొప్పున వార్షిక ఎకస్ైజ్ రుసుము చెల్లించాల్సి 
ఉంటుంది. బార్ల కేటాయింపు, విధివిధానాలు, దరఖాస్తు విధానానికి సంబంధించిన మరిన్ని 
పూర్తి వివరాల కోసం అభ్యర్థు లు tgbcl.telangana.gov.in అధికారిక వెబ్‌సైట్‌ను పరిశీ -
లించాలని ఎకస్ైజ్ శాఖ అధికారులు సూచించారు.

విశ్వంభర, ఎల్బీనగర్ : ఎన్నికల సమయంలో కాంగ్రెస్ 
పార్టీ ఉద్యమకారులకు ఇచ్చిన వాగ్దానా లను వెంటనే 
అమలు చేయాలని  తెలంగాణ ఉద్యమకారుల సంక్షేమ 
సంఘం చైర్మన్ డా కాచం సత్యనారాయణ అన్నారు. 
ఆదివారం చైతన్యపురి  లోని తెలంగాణ ఉద్యమకారుల 
సంఘం ప్రధాన కార్యాలయంలో అత్యవసర సమా-
వేశాన్ని నిర్వహించారు. ఈ సమావేశంలో ఉద్యమ-
కారులు ఎదుర్కొంటున్న సమస్యలపిై� చర్చించారు. 
ప్రభుత్వంపై ఏ విధంగా ఒత్తిడి తీసుకువచ్చి ఇచ్చిన 
హామీలను అమలు చేసేలా కార్యాచరణ కోసం సమా-
వేశమయ్యారు.  ఈ సందర్భంగా కాచం సత్యనారా -
యణ మాట్లా డుతూ ఉద్యమకారులకు న్యాయం జరిగే 
వరకూ తెలంగాణ ఉద్యమకారుల సంక్షేమ సంఘం 
పోరాటం చేస్తూనే ఉంటుందన్నారు. పార్టీలు వేరైనా 
ఉద్యమకారులందరం ఒకేదాటిపై ఉన్నామని ఇచ్చిన 
హామీలను అమలు చేయాలని అన్నారు. ముఖ్యంగా 

ఉద్యమకారులు ప్రభుత్వం నుండి గౌరవంతో పాటు 
250 గజాల స్థలము, పెన్షన్, ఉచిత బస్సు పాసు, హెల్త్ 

కార్డు  లాంట్ి సదుపాయాలు అడుగుతున్నారని, ప్రభు-
త్వంను  గొంతమ్మ కోరికలు అడగడం లేదని అన్నారు. 

ఉద్యమకారులకు ఫ్యూచర్ సిటీలో 1000 
ఎకరాలు కేటాయించాలని అన్నారు. గత 
ప్రభుత్వం తెలంగాణ ఉద్యమకారులను 
గౌరవించకపోవడం, గుర్తించకపోగా 
ఉద్యమ ద్రోహులకు పదవులు కట్టబెట్టా ర -
ని అన్నారు. ఈ కార్యక్రమంలో  కుంట్లూ రు 
వెంకటేష్ గౌడ్, బిరేల్లీ వెంకట్ రెడ్డి, కేవీ 
రంగారెడ్డి,  ఉప్పల శ్రవణ్ గుప్తా, వీరమళ్ళ 
రామ్ నరసింహ గౌడ్, కూర  రమేష్, శివరా -
జ్,,కొత్త రవి, కంచర్ల శేఖర్, కాకి నరసింహ 
, హనుమంత్రావు,పవన్,కొండ్రా శ్రీనివాస్, 
ఎండీజాహేద్, మధుబాబు, నీలాంటి మధు 
, నంగునోురి రమేష్, బుద్ధ ప్రవీణ్ కుమార్, 
ఇరుగు శ్రీధర్, వెంకటచారి, సింగారం 

కార్తీక్, పరమేష్, వీరాస్వామి, పబ్బు శేఖర్ గౌడ్,  
నరసింహ పెద్ద సంఖ్యలో ఉద్యమకారులు పాల్గొ న్నారు.

ఉద్యమకారులకు ఇచ్చిన వాగ్దా నాలను వెంటనే అమలు చేయాలి

క్యాన్సర్ పట్ల  ప్రతి ఒక్కరూ 
అవగాహన పెంపొందించుకోవాలి

జనరల్ సెక్రెటరీ ప్రొఫెసర్ ఏ.శ్రీరాములు
విశ్వంభర, సరూర్ నగర్ : క్యాన్సర్ పట్ల ప్రతి ఒక్కరూ అవగాహన పెంపొందించుకోవాల -
ని రెడ్ క్రాస్ సొసైటీ తెలంగాణ స్టేట్ జనరల్ సెక్రెటరీ ప్రొఫెసర్ ఏ.శ్రీరాములు తెలిపారు. 
ఇండియన్ రెడ్ క్రాస్ సొసైటీ తెలంగాణ స్టేట్ బ్రాంచ్ ఆధ్వర్యంలో ఉచిత క్యాన్సర్ స్క్రీనింగ్ 
క్యాంప్ కార్యక్రమం ఆర్కేపురం డివిజన్ విజయపురికాలనీ సంక్షేమ సంఘం భవనం సము-
దాయంలో ఆదివారం నిర్వహించారు. కాలనీ సంక్షేమ సంఘం ఆధ్వర్యంలో నిర్వహిస్తున్న 
ఈ కార్యక్రమాన్ని తపాడియా డయాగ్నస్టిక్స్ సెంటర్ నిర్వాహణలో జరిగింది. 165 మంది 
మహిళలకు క్యాంపులో వైద్య పరీక్షలు నిర్వహించారు. తెలంగాణ రాష్ట్ర గవర్నర్ శివప్రసాద్ 
శుక్ల సూచన మేరకు క్యాంపు నిర్వహించినట్లు  సొసైటీ తెలంగాణ స్టేట్ జనరల్ సెక్రెటరీ 
ప్రొఫెసర్ ఏ.శ్రీరాములు తెలిపారు. ఈ సంవత్సరంలో సుమారు 1.60 మంది మహిళలకు 
పరీక్షలు నిర్వహించడానికి ప్రణాళిక రూపొందించినట్లు  ఆయన తెలిపారు. గైనకాలజిస్ట్ 
డాక్టర్ లక్ష్మి బృందం నేతృత్వంలో పరీక్షలు నిర్వహించారు. తపాడియా డయాగ్నస్టిక్ సెంటర్ 
మేనేజర్ వెంకట్ రెడ్డి, శోభ, ఉష, రెడ్ క్రాస్ బ్లడ్ బ్యాంకు డైరెక్టర్ డాక్టర్ కేపీ.రెడ్డి, రాష్ట్ర బీసీ 
నాయకులు ఇండియన్ రెడ్ క్రాస్ లైఫ్ మెంబర్ గట్ల రవీంద్ర, కాలనీ అసోసియేషన్ ప్రతి-
నిధులు లక్ష్మీశ్రీ, సుగుణరెడ్డి, శైలజ, సుధారాణి, గట్ల భావన, కాలనీ అధ్యక్షుడు రఘునాథ్ 
రెడ్డి, సెక్రెటరీ వెంకట్ రెడ్డి, ఉపాధ్యక్షురాలు ఉషారెడ్డి, తయ్యభ షరీఫ్, సుందర్, శ్రీనివాస్ 
రెడ్డి తదితరులు పాల్గొ న్నారు.

18 ఏళ్లు గా నిరుద్యోగ యువతకు ‘ఆసరా’.. బొల్ల శివశంకర్ సేవా ప్రస్థా నం

విశ్వంభర, చౌటుప్పల్ : నిరుద్యోగ యువతకు ఉద్యోగ 
అవకాశాలు కల్పించడమే లక్ష్యంగా గత 18 సంవత్సరా -
లుగా ఆసరా ఫౌండేషన్ ఆధ్వర్యంలో సేవా కార్యక్రమాలు 
కొనసాగుతున్నాయని ఫౌండేషన్ చైర్మన్ బొల్ల శివశంకర్ 
తెలిపారు. యువతకు ఉద్యోగం కల్పించి వారి కుటుంబా -
లకు ఆర్థిక భరోసా కల్పించాలనే లక్ష్యంతో నిర్వహించిన 
మెగా జాబ్‌మేళాకు భారీ స్పందన లభించింది.
కొండా లక్ష్మణ్ బాపూజీ జయంతి సందర్భంగా ఆదివారం 
చౌటుప్పల్ మున్సిపాలిటీ పరిధిలోని తంగడపల్లి జిల్లా  
ప్రజా పరిషత్ ఉన్నత పాఠశాలలో ఆసరా ఫౌండేషన్ 
ఆధ్వర్యంలో మెగా జాబ్‌మేళా
కార్యక్రమాన్ని స్థా నిక కౌన్సిలర్లు  కొయ్యడ శేఖర్, ఊదరి 
యాదయ్య, గడ్డం ఇందిరా రాజరత్నం ముఖ్యఅతిథులుగా 
హాజరై జ్యోతి ప్రజ్వలన చేసి ప్రారంభించారు.ఈ జాబ్‌మే -
ళాలో సుమారు 63 ప్రముఖ కంపెనీలు పాల్గొ ని నిరుద్యోగ 
యువతకు ఉద్యోగ అవకాశాలను కల్పించాయి.
ఉద్యోగాల కోసం సుమారు 1,000 మంది నిరుద్యోగ 
యువత జాబ్‌మేళాకు హాజరై వివిధ కంపెనీల ప్రతినిధు-
లకు ఇంటర్వ్యూలు ఎదుర్కొన్నారు. అభ్యర్థు ల విద్యార్హత-
లు, నైపుణ్యాలు, ప్రతిభ ఆధారంగా కంపెనీల ప్రతినిధులు 
ఎంపిక ప్రక్రియ నిర్వహించారు. ఈ ప్రక్రియలో సుమారు 
300 మంది అభ్యర్థు లు ఉద్యోగాలకు ఎంపిక కాగా, వారికి 
కార్యక్రమంలోనే జాయినింగ్ సర్టిఫికెట్లు  అందజేశారు.

ఒకే వేదికపై 63 కంపెనీలు.. 
వెయ్యి మందికి పైగా యువత.

వివిధ ప్రాంతాల నుంచి వచ్చిన నిరుద్యోగ యువత 
ముందుగా రిజిస్ట్రేషన్ చేసుకుని తమకు ఆసక్తి ఉన్న కం-
పెనీలలో ఇంటర్వ్యూలకు హాజరయ్యారు. ఒకే వేదికపై 
సుమారు 63 కంపెనీలు అందుబాటులో ఉండటంతో 
యువతకు అనేక ఉద్యోగ అవకాశాలను ఒకేసారి పరిశీ -
లించే అవకాశం లభించింది.
18 ఏళ్లు గా యువతకు అండగా ఆసరా..

ఈ సందర్భంగా ఆసరా ఫౌండేషన్ చైర్మన్ బొల్ల 
శివశంకర్ మాట్లా డుతూ.. ప్రజా సేవ చేయాలనే 
సంకల్పంతో ఆసరా ఫౌండేషన్‌ను స్థాపిం చామని 
తెలిపారు. గత 18 సంవత్సరాలుగా నిరుద్యోగ 
యువత కోసం జాబ్‌మేళాలు నిర్వహిస్తూ ఉద్యోగ 

అవకాశాలను చేరువ చేస్తున్నామని చెప్పారు. 
పార్టీలకు అతీతంగా యువతకు ఉపయోగపడే కా-
ర్యక్రమాలను నిర్వహిస్తున్నామని, ఉద్యోగం కోసం 
ఎదురుచూస్తున్న ప్రతి ఒక్కరికీ సరైన అవకాశాన్ని 
అందించాలన్నదే తమ లక్ష్యమన్నారు. ఈ జాబ్‌మేళా -
లో సుమారు వెయ్యి మంది యువత పాల్గొ నడం, 63 
కంపెనీలు ఇంటర్వ్యూలు నిర్వహించడం, సుమారు 
300 మందికి జాయినింగ్ సర్టిఫికెట్లు  అందించడం 
సంతోషంగా ఉందన్నారు. యువత తమకు లభిస్తు-
న్న ఉపాధి అవకాశాలను సద్వినియోగం చేసుకుని 
నైపుణ్యాలను పెంపొందించుకోవాలని, ఉద్యోగంలో 
చేరిన తర్వాత కష్టపడి ఉన్నత స్థాయి కి ఎదగాలని 
బొల్ల శివశంకర్ సూచించారు.

300 కుటుంబాలకు ఉద్యోగ భరోసా
జాబ్‌మేళాలో ఎంపికైన సుమారు 300 మంది యువతకు 
జాయినింగ్ సర్టిఫికెట్లు  అందజేయడం కార్యక్రమానికి ప్ర -
త్యేక ఆకర్షణగా నిలిచింది. ఉద్యోగం పొందిన యువతలో 
కొత్త ఉత్సాహం కనిపించింది. తమకు వచ్చిన అవకాశా-
న్ని సద్వినియోగం చేసుకుని భవిష్యత్తులో మరింత ఉన్నత 
స్థాయి కి ఎదగాలని పలువురు యువత పేర్కొన్నారు.
ఈ కార్యక్రమంలో ఆసరా ఫౌండేషన్ వర్కింగ్ ప్రెసిడెంట్ 
బొల్ల కవిత, ఫౌండేషన్ ప్రతినిధులు విజయ్, రాఘవ, 
సమ్మత్, భాస్కర్, మురళి, అబ్బాస్, రాజశేఖర్, రమేష్, 
ఉత్తరయ్య, సాయి, నరేష్ తదితరులు పాల్గొ న్నారు. భారీ 
సంఖ్యలో నిరుద్యోగ యువత, వారి తల్లిదండ్రులు, ఉద్యోగ 
సంస్థల ప్రతినిధులు పాల్గొ న్నారు.

ఒకే వేదికపై భారీ ఉద్యోగ మేళా.. యువతకు ఉపాధి అవకాశాల కల్పనలో ఆసరా ఫౌండేషన్ ముందడుగు

ఉద్యమకారుల స్ఫూర్తికి పట్టం  కడుతున్న సీఎం 
విశ్వంభర, బాగ్ లింగంపల్లి : తెలంగాణలో ఉద్యమకా -
రులను గుర్తించి వారి పోరాటానికి ముఖ్యమంత్రి రేవం -
త్‌‌రెడ్డి తగిన న్యాయం చేస్తున్నారని పోలీస్‌‌ కంప్లైంట్‌‌ 
అథారిటీ సభ్యుడు, పూర్వ సమాచార కమిషనర్‌‌ డా. 
వర్రె వెంకటేశ్వర్లు  అన్నారు. ఆదివారం హైదరాబాద్  
బాగ్ లింగంపల్లి లోని ఆర్టీసీ కళ్యాణ మండపంలో 
అరుణోదయ విమలక్క 50 ఏళ్ల ప్రస్థా నంలో భాగంగా 
నిర్వహించిన ‘50 గంటల ఆట.. పాట’ కార్యక్రమం-
లో ఆయన మాట్లా డారు. ఉద్యమ కళాకారిణిగా వి -
మలక్క ఐదు దశాబ్దా లుగా పాటల ద్వారా ప్రజలను 
చైతన్యపరుస్తు న్నారని కొనియాడారు. గత ప్రభుత్వం 
ఉద్యమకారు లను అవమానిస్తే.. ప్రస్తుత ప్రభుత్వం 
వారిని గుర్తించేందుకు కమిటీ ఏర్పాటు చేసిందన్నారు. 
కళాకారులకు సముచిత గౌరవం కల్పించడంతోపా-
టు గద్దర్‌‌ పేరిట అవార్డు  ఏర్పాటు, అందెశ్రీ రచించిన 
పాటను రాష్ట్ర గీతంగా గుర్తించడం, చాకలి ఐలమ్మ 
మహిళా విశ్వవిద్యాలయం ఏర్పాటు, సచివాలయం 

ఎదుట సర్దార్‌‌  సర్వాయి పాపన్న విగ్రహాన్ని ఏర్పాటు 
చేయడం వంటి చర్యలు చేపట్టిందన్నారు. డా. కాచం 

సత్యనారాయణ గుప్తా మాట్లా డుతూ ఉద్యమ కళాకా -
రుల పాటలు సమాజంలో చైతన్యాన్ని రగిలించడమే 
కాకుండా తెలంగాణ ఉద్యమ స్ఫూర్తిని తరతరాలకు 
అందించాయని అన్నారు. విమలక్క ఐదు దశాబ్దా ల 
కళా ప్రస్థా నం స్ఫూర్తిదాయకమని, ప్రజా కళలకు 
మరింత ప్రోత్సాహం అవసరమని పేర్కొన్నారు. 
గోరేటి వెంకన్న మాట్లా డుతూ ఎర్రజెండాలన్నీ ఒక్కటై 
ప్రజా సమస్యలపై ఐక్యంగా పోరాడాల్సిన అవసరం 
ఉందన్నారు. ‘ఎర్రజెండా నీడలో ఎగిసిన పిడికిళ్లు ’ 
అంటూ పాట పాడుతూ ప్రేక్షకులను ఆకట్టు కున్నారు. 
రాష్ట్రంలోని పలువురు కళాకారులు వేదికపై ఆటపా-
టలతో అలరించారు. కార్యక్రమంలో ప్రొ. కాసిం, 
పి.ఎల్. విశ్వేశ్వరరావు, పొన్న నాగేశ్వరరావు, ప్రొ. 
వినయ్, ప్రొ. లక్ష్మి, గిడ్డె రామనరసయ్య, జై దీర్ తిరు-
మల్‌‌రావు, భూపతి వెంకటేశ్వర్లు , నేరనాల కిషోర్, 
వేముల పుష్ప, కరుణ, గంటసాల వెంకటేశ్వర్లు , 
రాకేష్‌‌ తదితరులు పాల్గొ న్నారు.

నంగారా ఉత్సవాలను 
జయప్రదం చేయాలి

విశ్వంభర, బాగ్ లింగంపల్లి : ఠానూ నాయక్‌ పేరుతో అక్టో బర్‌ 10న 
ఎల్‌బీనగర్‌లో నిర్వహించే నంగారా ఉత్సవాలను గిరిజనులు, 
కళాకారులు, గిరిజన సంఘాల ప్రతినిధులు పెద్ద సంఖ్యలో హాజరై 
జయప్రదం చేయాలని గిరిజన సంఘాల నాయకులు పిలుపునిచ్చా-
రు. ఆదివారం హైదరాబాద్ బాగ్ లింగంపల్లి సుందరయ్య విజ్ఞా న 
కేంద్రంలో తెలంగాణ గిరిజన సంఘం ఆధ్వర్యంలో ఎం.ధర్మ 
నాయక్‌ అధ్యక్షతన గిరిజన ఆత్మీయ సమ్మేళనం నిర్వహించారు. 
ఈ సందర్భంగా సంఘం రాష్ట్ర ప్రధాన కార్యదర్శి ఆర్‌.శ్రీరాం నాయక్‌ 
ప్రతిపాదించిన తీర్మానంపై నాయకులు మాట్లా డారు. 
గిరిజనుల సంస్కృతి క్రమంగా కనుమరుగవుతున్న నేపథ్యంలో 
నంగారా వంటి ఉత్సవాలు వారి సాంస్కృతిక ఉనికిని కాపాడేందు -
కు దోహదపడతాయని అన్నారు. బంజారా గిరిజనుల గోర్‌ బోలి 
భాషకు లిపిని గుర్తించి రాజ్యాంగంలోని 8వ షెడ్యూల్‌లో చేర్చాలని 
డిమాండ్‌ చేశారు. అక్టో బర్‌ 10, 11 తేదీల్లో  హైదరాబాద్‌లో జరిగే 
తెలంగాణ గిరిజన సంఘం 4వ మహాసభల్లో  గిరిజనుల సమస్యల-
పై చర్చించి తీర్మానాలు చేయడంతోపాటు భవిష్యత్‌ ఉద్యమాలకు 
కార్యాచరణ రూపొందిస్తామని తెలిపారు. తెలంగాణ రైతాంగ 
సాయుధ పోరాట యోధుడు ఠానూ నాయక్‌ విగ్రహాన్ని ట్యాంక్‌బం -
డ్‌పై ఏర్పాటు చేయాలని డిమాండ్‌ చేశారు. కేంద్రంలోని బీజేపీ, 
రాష్ట్రంలోని కాంగ్రెస్‌ ప్రభుత్వాలు గిరిజనులకు ఇచ్చిన హామీలను 
అమలు చేయడంలో విఫలమయ్యాయని వారు ఆరోపించారు. 
చేవెళ్ల డిక్లరేషన్‌లో ఇచ్చిన 12 హామీలను అమలు చేయకుండా 
కాలయాపన చేస్తున్నారని విమర్శించారు. కార్యక్రమంలో సంజీవ్‌ 
నాయక్‌, హుస్సేన్‌ నాయక్‌, కళ్యాణ్‌ నాయక్‌, తిరుపతి నాయక్‌, 
కొర్ర మోతిలాల్‌ నాయక్‌, గణేష్‌ నాయక్‌, వడ్త్యా దాస్‌రాం నాయక్‌, 
గోవింద్‌ నాయక్‌, మోహన్‌ సింగ్‌, బస్కి నాయక్‌, కొర్ర శరత్‌ 
నాయక్‌, ఆర్‌.వెంకట్‌రాములు, పద్మ, ప్రొఫెసర్లు  శంకర్‌ నాయక్‌, 
ఆర్‌.చంద్రు నాయక్‌, ఎం.బాల్య నాయక్‌, వి.రామ్‌కుమార్‌, ఆంగోత్‌ 
కృష్ణ నాయక్‌, ఎస్‌.కిషన్‌ నాయక్‌, ఆర్‌.పాండు నాయక్‌, ఎం.గోపి 
నాయక్‌, హరి, బి.శోబన్‌ నాయక్‌ తదితరులు పాల్గొ న్నారు.


